
REPUBLIKA E KOSOVËS – REPUBLIKA KOSOVA – REPUBLIC OF KOSOVA
KOMUNA JUNIK – OPŠTINA JUNIK– MUNICIPALITY OF JUNIK

_____________________________________________________________________________________
Kuvendi i Komunës së Junikut;
Komiteti për Politikë dhe Financa;
Numër:  02-11/23;
Datë: 13.11.2023 .

Në bazë të nenit 43 paragrafi 3 të Ligjit për Vetëqeverisje Lokale (Ligji Nr. 03/L-040,
GZRK numër 28/2008), nenit 30 paragrafi 6 të Statutit të Komunës së Junikut dhe nenit 8 të
Rregullores së punës së Kuvendit të Komunës së Junikut, kryesuesi i Komitetit për Politikë
dhe Financa iu bënë këtë:

FTESË

Për: anëtarët e Komitetit për Politikë dhe Financa;
Nga: Shpejtim Gacaferi – kryesues i Komitetit për Politikë dhe Financa;
Lënda: mbledhja e njembëdhjetë (11) (2023) e rregullt e Komitetit për Politikë dhe Financa;
Vendi: salla e mbledhjeve të Kuvendit të Komunës së Junikut;
Data: 22.11.2023,  ora 10 00.

Rendi i ditës:

1. Arsyetimi i mungesave në mbledhje;

2. Shqyrtimi dhe miratimi i procesverbalit nga mbledhja e kaluar;

3. Shqyrtimi dhe miratimi i Planit të Punës së Kuvendit dhe orari i mbajtjes se takimeve
te rregullta te Kuvendit Komunal për vitin 2024 / leximi parë/;

4. Shqyrtimi dhe miratimi i Strategjia për Grupim e Grave të Kuvendit Komunal të
Junikut 2023-2025;

5. Shqyrtimi dhe miratimi i Projekt - Rregullores për Taksa, ngarkesa dhe Gjoba
Komunale për vitin 2024 ( leximi i dytë);

6. Shqyrtimi dhe miratimi i Normave Tatimore për vitin 2024;

7. Informatë lidhur me zbatimin e rregulloreve komunale dhe dokumenteve strategjike
komunale;

8. Shqyrtimi dhe miratimi i Listes se pergjithshme dhe listes se veqantë të pronave te
paluajtshme qe planifikohen per dhenje ne shfrytezim.

9. Pyetje nga anëtarët e KPF-së;

10. Të ndryshme.

Republika e Kosovës – Republika Kosova – Republic of Kosova
KOMUNA JUNIK – OPŠTINA JUNIK– MUNICIPALITY  JUNIK

KOMITETI PER POLITIKË DHE FINANCA

Kuvendi Komunal-Junik
Nr. 02-10-23
Datë: 23. 10. 2023, ora 10 00

______________________________________________________________________________

PROCESVERBAL
i

Mbledhjes së Dhjetë të Rregullt të Komitetit për Politikë dhe Financa në Junik, të mbajtur me datë 23 Tetor,
2023, në orën 10 00, në lokalet e Kuvendit Komunal në Junik.

Të pranishëm në këtë mbledhje ishin anëtarët e këtij Komiteti si në vijim:

1. Shpejtim Gacaferi, kryesues (LDK),
2. Ermelinda Lolluni, përfaqësuese (LDK),
3. Rajmonda Krasniqi, përfaqësuese (AAK), dhe
4. Dervish Bajraktari, përfaqësues (AAK),

Në këtë mbledhje mungoi anëtari z. Xhemë Tofaj, përfaqësues i LVV-së.

Poashtu, të pranishëm në këtë mbledhje ishin edhe drejtoresha për Buxhet dhe Financa znjsh. Vjollca Qestaj,
zyrtari i lartë financiar z. Arten Hamza, drejtori për Urbanizëm, Kadastër dhe Mjedis z. Zenun Shala, dhe
drejtoresha për Administratë të Përgjithshme znjsh. Leonora Shehu.

Mbledhjen e Dhjetë të Rregullt të Komitetit për Politikë dhe Financa e shpalli të hapur kryesuesi i këtij
Komiteti, z. Shpejtim Gacaferi, i cili ceku se të pranishëm në këtë mbledhje janë katër anëtarë të KPF-së.

Kryesuesi z. Shpejtim Gacaferi kërkoj miratimin e Rendit të Ditës, si në vijim;

1. Arsyetimi i mungesave në mbledhje,
2. Shqyrtimi dhe miratimi i procesverbalit nga mbledhja e kaluar,
3. Raportimi i kryetarit të Komunës së Junikut rreth gjendjes ekonomiko-financiare të Komunës së

Junikut për periudhën Korrik-Shtator 2023,
4. Shqyrtimi dhe miratimi i Projekt Rregullores për Taksa, Ngarkesa dhe Gjoba Komunale për vitin 2024

(leximi i parë),
5. Informatë mbi gjendjen e shëndetit publik në Komunën e Junikut,
6. Informatë mbi gjendjen e bizneseve në Komunën e Junikut,
7. Pyetje nga anëtarët e KPF-së, dhe
8. Të ndryshme.

Ky Rend i Ditës u miratua me katër vota për, asnjë kundër, dhe asnjë abstenim nga anëtarët e KPF-së.

Pika e Parë
Arsyetimi i mungesave në mbledhje

Kryesuesi z. Shpejtim Gacaferi tha, jam i njoftuar se anëtari, z. Xhemë Tofaj nuk do të jetë i pranishëm as në
këtë mbledhje të KPF-së!

Pika e Dytë
Shqyrtimi dhe miratimi i procesverbalit nga mbledhja e kaluar

Ky procesverbal u shqyrtua, dhe me katër vota për, asnjë kundër, dhe asnjë abstenim nga anëtarët e KPF-së.

Pika e Tretë
Raportimi i kryetarit të Komunës së Junikut rreth gjendjes ekonomiko-financiare të Komunës së

Junikut për periudhën Korrik-Shtator 2023

Në mungesë të kryetarit në këtë mbledhje të KPF-së, fjalën e mori zyrtarit i lartë financiar, z. Arten Hamza i
cili tha, iu njoftoj se kjo është informata e tretë financiare sipas ligjit të financave publike, ku ekzekutivi është
i obliguar që në periudhën periodike të raportoj për gjendjen financiare në Kuvendin Komunal, poashtu edhe
në Ministrinë e Financave.
Buxheti fillestarë është 1,877,346.00 €, i miratuar në Shtator të vitit të kaluar.
Gjatë periudhës Janar-Shtator ka patur ndryshime që janë; bartja e donacioneve nga viti 2022 është 2,469.85 €,
bartja e të hyrave të pashpenzuara me vendim të Kuvendit Komunal nga vitit 2022 në vlerë prej 195,144.42 €,
dhe rritja e kategorisë së pagave nga nivelin qendror në vlerë prej 2,074.49 € për mbulimin e shtesave për
përfituesit nga ligji për rimëkëmbje ekonomike për punëtorët shëndetësorë në QKMF.
Pra, pas këtyre ndryshimeve buxheti aktual është 2,077,034.76 €, kurse për periudhën Janar -Shtator të
alokuara në sistemin e menaxhimit financiar i kemi pasë gjithsejtë 1,952,489.22 €, kurse shpenzimi total për
periudhën Janar-Shtator është 1,436,607.09 €.
Në vazhdim z. Arten Hamza për anëtaret e KPF-së dhe të pranishmit në këtë mbledhje shpjegoj raportin
ekonomiko-financiare të Komunës së Junikut për këtë periudhë, siç janë; graniti i përgjithshëm, të hyrat
vetanake, mjetet tjera të bartura dhe donacionet, si dhe shpërndarjen e tyre nëpër kategoritë ekonomike dhe
krahasimet e tyre në tri vitet paraprake, 2020, 2021 dhe 2022.

Pika e Katërt
Shqyrtimi dhe miratimi i Projekt-Rregullores për Taksa, Ngarkesa dhe Gjoba Komunale për

vitin 2024 (leximi i parë)

Kryesuesi, z. Shpejtim Gacaferi tha, ne si çdo vit e kemi për obligim që ta miratojmë këtë Rregullore, ndërsa
besoj që kjo rregullore do të funksionoj ashtu siç duhet, sepse deri në muajin Qershor 2023 jemi marrë me këtë
rregullore.
Ndërsa lidhur me këtë fjalën ia kaloj drejtoreshës për Buxhet dhe Financa znjsh. Vjollca Qestaj e cila tha, ju e
keni marrë materialin, pra komplet rregulloren, ndërsa siç u cekë edhe nga kryesuesi, ne kemi bërë ndryshimet
e nevojshme të kërkuara nga Ministritë.
Në këtë lexim në krahasim me leximin e parë nuk ka ndryshime të mëdha, përpos në  faqen nr. 18, ku kemi
pikën 15.7 dhe 15.8, të cilat nuk kanë ndryshuar si vlera të taksave, por vetëm është bërë njëfarë riformulimi i
këtyre dy pikave nga drejtoria, dhe për t’u kryer si procedurë kjo rregullore vazhdon me diskutimin publik për
dy javë, mandej vjen prapë në leximin e dytë në Kuvend.
Znjsh. Vjollca Qestaj për anëtarët e KPF-së lexoj ndryshimet e fjalive të bëra në krahasim me ato paraprake, të
cekura në pikat e lartshënuara.

Kjo Projekt-Rregullore u hodh në votim nga kryesuesi, dhe me katër vota për, asnjë kundër dhe asnjë abstenim
u miratua nga anëtarët e KPF-së.

Pika e Pestë
Informatë mbi gjendjen e shëndetit publik në Komunën e Junikut

Kryesuesi, z. Shpejtim Gacaferi tha, ju e keni informatën ku përshkruhet gjendja e shëndetit publik në
Komunën e Junikut, e cila në pika të shkurtra përfshinë të dhënat statistikore, si dhe përshkrimin e situatës së
tamishme me Covid-19.

Pika e Gjashtë
Informatë mbi gjendjen e bizneseve në Komunën e Junikut

Lidhur me këtë pikë kryesuesi tha, materialin e kemi pranuar me vonesë, ndërsa drejtoresha nuk është e
pranishme, përndryshe nëse ka ndonjë pyetje lidhur me këtë ne do t’i cekim ato në mbledhjen e Kuvendit.

Pika e Shtatë
Pyetje nga anëtarët e KPF-së

Për këtë pikë nuk pati ndonjë pyetje nga anëtarët e Komitetit për Politikë dhe Financa.

Pika e Tetë
Të ndryshme

Z. Dervish Bajraktari tha, unë kam kërkesë për kanalet e ujitjes të cilat i kam cekë edhe më herët, të cilat kanë
pasë të hynë në procedurë edhe diku afër 50 metra kanal në lagjen Bajraktar, dhe do të ishte mirë që ky kanal
të bëhet.
Kërkesa tjetër është rruga e lagjes Bajraktar, dhe është mirë që është bërë, mirëpo ajo është bërë si rrugë tranzit
për kompaninë “Joos Krasniqi” dhe të tjerat, të cilat frekuentojnë shpesh dhe me shpejtësi të madhe, ku
rrezikohen fëmijët dhe qytetarët në përgjithësi.
Do të kishte qenë mirë që të bëhet një rrugë alternative si tranzit, nëse do të ketë buxhet, ose të vendosen disa
“policë të vdekur” në rrugën Bajraktar-Gaxherr.

Drejtori, z. Zenun Shala tha, sa u përket kanaleve të ujitjes këtë vit ne kemi bërë punë të madhe së bashku me
Ministrinë, ku ata kanë marrë përsipër ndërtimin e 4100 m kanale të ujitjes, ndërsa kanë përfunduar rreth 60%
të tyre.
Tani do të fillojmë në lagjen Bajraktar dhe do të shkojmë deri në lagja Kukaj, ndërsa në kuadër të këtyre
kanaleve mund të hynë edhe kanalin në fjalë.
Sa i përket rrugës ne mund të bëjmë kërkesë të policia që sa më shumë të patrullojnë në atë rrugë, por e cila
është e pajisur edhe me shenja të përkufizimit të shpejtësisë, por jo ndoshta me të gjitha shenjat e nevojshme të
komunikacionit.
Ne tani i kemi dy rrugë kryesore, dhe ajo tani është si rrugë tranzit e cila përdoret për bartjen e mbeturinave
inerte.  Duhet të kërkohet nga policia që aty të rrinë sa më shumë, në mënyrë që të krijohet një kulturë apo
vetëdijesim për respektimin e shpejtësisë në atë rrugë, në mënyrë që të evitohen “policët e shtrirë”, sepse
pengojnë, por edhe dëmtohen gjatë pastrimit të borës.
Pra, të kërkohet që edhe përmes komiteteve tjera të bëhet presion në polici, në mënyrë që të qëndrojnë sa më
shumë në atë rrugë, dhe këtë kërkesë ta bëjë edhe kryetari.

Z. Shpejtim Gacaferi kërkoj nga drejtori i Urbanizmit z. Zenun Shala që në kuadër të këtyre kanaleve të ujitjes
të hynë edhe 20 m kanal në lagjen Gacafer, ndërsa tha, është fjala për “Jazin e Zhubit”, që është një investim i

vogël, dhe i cili kanal do t’i shërbente lagjes sonë dhe gjithë Junikut, dhe pyeti nëse ka mundësi që të
rregullohet ky segment i këtij kanali këtë vit?

Z. Zenun Shala tha, unë që nga fillimi jam marrë me këtë kanal, por i cili është devijuar që nga fillimi, pra
është vendosur pak më lartë, mirëpo dalja e tij në lumin Erenik është nën nivelin e duhur, pra ka mbetur
afërsisht rreth 1.5 m nën nivelin e duhur.  Prandaj, duhet të ndahen fonde për këtë investim apo rregullim të
këtij kanali.
Sa u përket kanaleve të ujitjes së Ministrisë, ne si drejtori e kemi bërë projektin, e kemi dërguar në Ministri
dhe ka pasë sukses.  Pra, janë 4100 m kanale të ujitjes, si dhe ujëmbledhësi të “Llugat e Begut”, i cili ka
kushtuar diku rreth 18,000.00 €.
Unë së bashku me drejtoreshën e Zhvillimit Ekonomik jemi munduar që të kyçim të gjithë Junikun me
pjesëmarrje në këto kanale, ku na kanë dalë rreth 6000 m kanale në të gjitha lagjet e Junikut, mirëpo kemi bërë
një reduktim me %, dhe i kemi zvogëluar gjatësitë e këtyre kanaleve, ku si përfundim tani kemi rreth 4100 m
kanale në përgjithësi.

Me kaq, kryesuesi z. Shpejtim Gacaferi e shpalli të mbyllur mbledhje e dhjetë të KPF-së.

_______________________ _________________________________
Gëzim Geci-Procesmbajtës Shpejtim Gacaferi-Kryesues












































































































































